
Brahmana Kritam 6 Vishnu Stotram

ப்³ரஹ்மணா க்ரு’தம் 6 விஷ்ணுஸ்தோத்ரம்

ப்³ரஹ்மோவாச ।
த்³வே வித்³யே த்வமநாம்நாயபரா சைவாபரா ததா² ।
த ஏவ ப⁴வதோ ரூபே மூர்த்தாமூர்த்தாத்மிகே ப்ரபோ⁴ ॥ 35॥
த்³வே ப்³ரஹ்மணீ த்வணீயோऽதிஸ்தூ²லாத்மந்ஸர்வ ஸர்வவித் ।
ஶப்³த³ப்³ரஹ்மபரம் சைவ ப்³ரஹ்ம ப்³ரஹ்மமயஸ்ய யத் ॥ 36॥
ரு’க்³வேத³ஸ்த்வம் யஜுர்வேத³ஸ்ஸாமவேத³ஸ்த்வத²ர்வண: ।
ஶிக்ஷா கல்போ நிருக்தம் ச ச்ச²ந்தோ³ ஜ்யோதிஷமேவ ச ॥ 37॥
இதிஹாஸபுராணே ச ததா² வ்யாகரணம் ப்ரபோ⁴ ।
மீமாம்ஸா ந்யாயஶாஸ்த்ரம் ச த⁴ர்மஶாஸ்த்ராண்யதோ⁴க்ஷஜ ॥ 38॥
ஆத்மாऽऽத்மதே³ஹகு³ணவத்³விசாராசாரி யத்³வச: ।
தத³ப்யாத்³யபதே நாந்யத³த்⁴யாத்மாத்மஸ்வரூபவத் ॥ 39॥
த்வமவ்யக்தமநிர்தே³ஶ்யமசிந்த்யாநாமவர்ணவத் ।
அபாணிபாத³ரூபம் ச ஶுத்³த⁴ம் நித்யம் பராத்பரம் ॥ 40॥
ஶ‍்ரு’ணோஷ்யகர்ண: பரிபஶ்யஸி த்வமசக்ஷுரூபோ ப³ஹுரூபரூப: ।
அபாத³ஹஸ்தோ ஜவநோ க்³ரஹீதா த்வம் வேத்ஸிஸர்வம் ந ச ஸர்வவேத்³ய: ॥ 41॥
அணோரணீயாம்ஸமஸத்ஸ்வரூபம் த்வாம் பஶ்யதோ ஜ்ஞாநநிவ்ரு’த்திரக்³ர்யா ।
தீ⁴ரஸ்ய தீ⁴ரஸ்ய பி³ப⁴ர்த்தி நாந்யத்³வரேண்யரூபாத்பரத: பராத்மந் ॥ 42॥
த்வம் விஶ்வநாபி⁴ர்பு⁴வநஸ்ய கோ³ப்தா ஸர்வாணி பூ⁴தாநி தவாந்தராணி ।
யத்³பூ⁴தப⁴வ்யம் யத³ணோரணீய: புமாம்ஸ்த்வமேக: ப்ரக்ரு’தே: பரஸ்தாத் ॥ 43॥
ஏகஶ்சதுர்த்³தா⁴ ப⁴க³வாந்ஹுதாஶோ வர்சோவிபூ⁴திம் ஜக³தோ த³தா³ஸி ।
த்வம் விஶ்வதஶ்சக்ஷுரநந்தமூர்த்தே த்ரேதா⁴ பத³ம் த்வம் நித³தா⁴ஸி தா⁴த: ॥ 44॥
யதா²க்³நிரேகோ ப³ஹுதா⁴ ஸமித்⁴யதே விகாரபே⁴தை³ரவிகாரரூப: ।
ததா² ப⁴வாந்ஸர்வக³தைகரூபீ ரூபாண்யஶ்ஷாண்யநுபுஷ்யதீஶ ॥ 45॥

ஏகம் தவாக்³ர்யம் பரமம் பத³ம் யத்பஶ்யந்தி த்வாம் ஸூரயோ ஜ்ஞாநத்³ரு’ஶ்யம் ।
த்வத்தோ நாந்யத்கிஞ்சித³ஸ்தி ஸ்வரூபம் யத்³வா பூ⁴தம் யச்ச ப⁴வ்யம் பராத்மந் ॥
46॥
வ்யக்தாவ்யக்தஸ்வரூபஸ்த்வம் ஸமஷ்டிவ்யஷ்டிரூபவாந் ।
ஸர்வஜ்ஞஸ்ஸர்வவித்ஸர்வஶக்திஜ்ஞாநப³லர்த்³தி⁴மாந் ॥ 47॥
அந்யூநஶ்சாப்யவ்ரு’த்³தி⁴ஶ்ச ஸ்வாதீ⁴நோ நாதி³மாந்வஶீ ।
க்லமதந்த்³ரீப⁴யக்ரோத⁴காமாதி³பி⁴ரஸம்யுத: ॥ 48॥
நிரவத்³ய: பர: ப்ராப்தேர்நிரதி⁴ஷ்டோ²ऽக்ஷர: க்ரம: ।
ஸர்வேஶ்வர: பராதா⁴ரோ தா⁴ம்நாம் தா⁴மாத்மகோऽக்ஷய: ॥ 49॥
ஸகலாவரணாநீதநிராலம்ப³நபா⁴வந ।
மஹாவிபூ⁴திஸம்ஸ்தா²ந நமஸ்தே புருஷோத்தம ॥ 50॥
நாகாரணாத்காரணாத்³வா காரணாகாரணாந்ந ச ।
ஶரீரக்³ரஹணம் வாபி த⁴ர்மத்ராணாய கேவலம் ॥ 51॥
இதி விஷ்ணுபுராணே பஞ்சமபா⁴கே³ ப்ரத²மாத்⁴யாயாந்தர்க³தம்

ப்³ரஹ்மணா க்ரு’தம் விஷ்ணுஸ்தோத்ரம் ஸமாப்தம் ।
விஷ்ணுபுராண । அத்⁴யாய 5/1/36-51॥

